
DOM NARODA 
PARLAMENTARNE SKUPŠTINE 
BOSNE I HERCEGOVINE 
 
 
PREDMET: O b a v j e š t e nj e 
 
 Predstavnički dom Parlamentarne skupštine BiH održao je, 4. juna 2008.godine, 30. sjednicu. 
Obavještavamo vas o ishodu razmatranja materijala, kako slijedi: 
 
 

1. Potvrđivanje  odluke predsjedavajućeg Vijeća ministara BiH o razrješenju: 
• Svena Alkalaja, ministra vanjskih poslova u Vijeću ministara BiH, 
• Senada Šepića, zamjenika ministra civilnih poslova u Vijeću ministara BiH i 
• Igora Crnatka, zamjenika ministra odbrane za politiku i planiranje u Vijeću ministara 

BiH,  
2. Prijedlog okvirnog zakona o srednjem stručnom obrazovanju i obuci u BiH (drugo čitanje), 
3. Prijedlog zakona o Agenciji za identifikacione dokumente, evidenciju i razmjenu podataka 

BiH (drugo čitanje), 
4. Prijedlog zakona o izmjenama i dopunama Zakona o polaganju pravosudnog ispita u BiH 

(drugo čitanje), 
5. Prijedlog zakona o izmjenama i dopunama Zakona o udruženjima i fondacijama BiH (prvo 

čitanje), 
6. Prijedlog zakona o graničnoj kontroli, s Mišljenjem Zajedničke komisije za odbranu i 

sigurnost; 
7. Imenovanje tri poslanika iz Predstavničkog doma u Ad hoc komisiju za provođenje 

procedure za imenovanje: 
a) Nezavisnog odbora kao nezavisnog tijela policijske strukture BiH, 
b) Odbora za žalbe građana kao nezavisnog tijela policijske strukture BiH, 

8. Davanje  saglasnosti za ratifikaciju: 
a) Sporazuma između  Vijeća ministara BiH  i Vlade Republike Makedonije o saradnji u borbi 

protiv terorizma, organiziranog kriminala, nelegalne  trgovine narkoticima, psihotropnim 
supstancama i prekursorima, ilegalne migracije i ostalih krivičnih djela, 

b) Sporazuma između Vijeća ministara BiH i Vlade Republike Makedonije o readmisiji lica  koja 
nezakonito borave, 

c) Okvirnog sporazuma između Bosne i Hercegovine i Evropskih zajednica o pravilima saradnje 
koja se odnosi na finansijsku pomoć EZ Bosni i Hercegovini u okviru realizacije pomoći kroz 
instrumente pretpristupne  pomoći (IPA), 

d) Dvogodišnjeg sporazuma između (BCA) Bosne i Hercegovine i Regionalnog ureda Svjetske 
zdravstvene organizacije za Evropu 2008./2009., 

e) Budimpeštanskog sporazuma o međunarodnom  priznavanju  depozita mikroorganizama radi 
postupka patentiranja, 

f) Protokola koji se odnosi na Madridski sporazum o  međunarodnoj  registraciji žigova, 

g) Konvencije o zaštiti umjetnika izvođača, proizvođača fonograma i radiodifuznih organizacija, 
h) Konvencije o zaštiti proizvođača fonograma od nedozvoljenog umnožavanja njihovih  

fonograma, 
i) Statuta, Općih principa i Proceduralnih  pravila Komisije Codex Alimentaarius, 
j) Evropske socijalne povelje (revidirana) – Strazbur, 3.maja 1996. godine. 

 
Ad. 1. 

 Predstavnički dom nije potvrdio Odluku predsjedavajućeg Vijeća ministra BiH o razrješenju: 
• Svena Alkalaja, ministra vanjskih poslova u Vijeću ministara BiH, 
• Senada Šepića, zamjenika ministra civilnih poslova u Vijeću ministara BiH i 
• Igora Crnatka, zamjenika ministra  odbrane za politiku i planiranje u Vijeću ministara 

BiH. 
 

Ad. 2. 
 Dom je usvojio u drugom čitanju Okvirni zakon o srednjem stručnom obrazovanju i obuci, sa 
sljedećim amandmanima: 
 
Amandman  I. 

U članu 2. stav (2) riječi i zagrada „/vojna, policijska, vjerska/“ brišu se, a ostali dio teksta ostaje 
nepromijenjen. 
 
Amandman II. 

U članu 6. stav (1) riječi i zagrada „/vojna, policijska, vjerska/“ brišu se, a ostali dio teksta ostaje 
nepromijenjen. 
 
Amandman III. 

Član 9. stav (3) mijenja se i glasi: 
 „(3) Dio nastavnog plana i programa za svaki stručni predmet, na prijedlog stručnog aktiva 

utvrđuje nastavničko vijeće škole, a odobrava nadležni ministar.“ 
 
Amandman IV. 

U članu 10. stav (1) na kraju teksta briše se tačka i dodaju riječi: „i nadležni organ za 
obrazovanje u okviru svojih nadležnosti.“ 
 

U članu 10. stav  (2) riječ: „naročito“ briše se, a iza riječi: „Agencija za obrazovanje“ dodaje se 
tekst: „ u saradnji s nadležnim ministarstvima“. 
 
Amandman V. 

U članu 15. u stavu (1) riječ „i“ briše se, a ispred riječi „direktor škole“ dodaje se riječ 
„rukovodi“. 
 
Amandman VI.  

U članu 20. stav (1) riječ „blagovremenog“ briše se, a na kraju teksta briše se tačka i dodaju 
riječi: „uz saglasnost nadležnog ministarstva.“ 
 
Amandman VII. 

U članu 21. st. (1) i (2) mijenjaju se i glase: 
„(1) Škole mogu organizirati obuku odraslih u okviru svojih registriranih aktivnosti uz saglasnost 
nadležnih obrazovnih vlasti.Nadležni ministar donosi nastavni plan i program za obrazovanje i obuku 
odraslih.“ 
(2) Polaznicima obuke za odrasle naplaćuje se naknada za obuku.Visinu naknade utvrđuje i donosi 
školski odbor uz saglasnost nadležnog ministarstva za obrazovanje.“ 
 
 



 3
 
Amandman VIII. 
 U članu 24. riječi: „u entitetima, kantonima“ zamjenjuju se riječima: „entitetu Republici Srpskoj, 
kantonima u Federaciji BiH“. 

 
Ad. 3. i 4.  

 
 Dom je u predloženom tekstu usvojio:  
 

• Zakon o Agenciji za identifikacione dokumente, evidenciju i razmjenu podataka BiH  i  
• Zakon o izmjenama i dopunama Zakona o polaganju pravosudnog ispita u BiH. 

 
Ad. 5. 

  
Zakon o izmjenama i dopunama Zakona o udruženjima i fondacijama BiH  usvojen je u prvom 

čitanju, uz zaključak koji je proistekao iz rasprave, a koji glasi: 
„Zadužuje se Ministarstvo pravde BiH da, nakon usvajanja Zakona, izvrši reviziju svojih 

dosadašnjih odluka o upisivanju udruženja i fondacija u Registar BiH i uskladi ih sa Zakonom.“ 
 

Ad. 6. 
 Dom nije usvojio Mišljenje Zajedničke komisije za odbranu i sigurnost o Prijedlogu zakona o 
graničnoj kontroli. Komisija je zadužena da, u saradnji s resornim ministarstvom, ponovo razmotri 
Prijedlog zakona i dostavi novo mišljenje o principima. 
 

Ad.7. 
 U Ad hoc komisiju  iz Predstavničkog doma su imenovani: Vinko Zorić, Drago Kalabić i Adem 
Huskić. 
 

Ad. 8. 
 Predstavnički dom dao je saglasnost za ratifikaciju svih akata iz ove tačke. 
 
 Radi informiranja, obavješavam Vas da je, na prijedlog Kluba SDA, Predstavnički dom izvršio 
promjene u članstvu u međuparlamentarnim grupama prijateljstva, tako da je:  

- Sead Jamakosmanović imenovan za člana V. grupe (za Afriku i zemlje Bliskog istoka) umjesto 
    Šefika Džaferovića; 
- Šefik Džaferović imenovan za člana VI. grupe (Amerika, Australija, Okeanija i Japan) umjesto Seada 

Jamakosmanovića.  
 

 
S poštovanjem, 
 

 
                 PREDSJEDAVAJUĆI 

                                          PREDSTAVNIČKOG DOMA 
                                         Niko Lozančić 
                             
 
 
 

 
                          


